
Alomito Erot ka itokeng. Ayei awi kech Kabulokor.

Elosene ng’esi losukul lo eyei diyete neni. Eyei 

Ng’agredio Ng’aarei tokona.

Ing’aranakini Erot itokeng etich na ebong’unio 

alosukul. Emina akilot ng’iboro lukimujet.

TK_L3_BK10.indd   3 26/10/2021   20:50



4

Napei ebong’unio, dio kirikak etich lo enaikinitae 

alosukul atipei. Imukena Erot.

Apei kolong’it abu Erot tolot abolia ka ng’ipaalon. 

Abu ng’esi toting epira dio arotokin.

Ani elosi, abu king’olik amaembet eperi alokop 

ekitoe. Tolot jik min tolemu.

Tokienyik toriamu ekonit napisak. Kiburak ng’esi 

amaembet ng’ina noi.

Kiwaak epira keng kop, kisiak akinyam amaembet. 

Tobobok ng’esi amaembet talakar lokojokon.

Napei kona, toriabak ng’esi akook. Tobul Erot 

lokojokon kipung’ar tobong’o nawi.

Abu itokeng toriko ng’esi ni ayei eketedekan. 

Anupit atamar elomarit ibore ni aronon nakook 

keng.

Sodi Erot kisisak eketedekan kidiama amaembet na 

anyami ng’esi. Tamarae Erot nyinyam ageor nape 

nyilotaritae nabo.

Tama Erot nyabong’okini nabo akinyam ageor nape 

nyilotaritae. Aponi kitedekae Erot tobong’o nawi.

